
Врз основа  член  36 став (1) точка 1 и точка 15  и  член 22 став (1) точка 8  од  Законот за локалната самоуправа (,,Службен весник на Република Македонија“ бр.5/2002 и „Службен весник на Република Северна  Македонија“ бр. 202/2024),  Советот на Општина  Кочани  на седницата одржана на 19.12.2024 година и 23.12.2024 година,  донесе 

П Р О Г Р А М А
за поддршка на образованието на општина Кочани за 2025 година

I.
Во Општина Кочани учениците се опфатени во воспитно образовни институции со посетување на нaстава во шест основни училишта, од кои едно училиште за музичко образование на заинтересираните ученици и две средни училишта. Со оваа програма се дава поддршка на активности поединечно и за различни категории како и активности за деца и млади со посебни образовни потреби со пречки во развој и талентирани.

Во рамки на активностите се планирани  следните содржини:
· Поддршка на ученици од социјално ранливи категории во основно и средно образование
· Поддршка на училиштата за превоз  на ученици за посета  во странство од проектни активности и соработки кои ги иницирала Општина Кочани. 
· Пакети со прибор на ученици во прво одделение
· Организирање на настани 
· Промовирање и поддршка на успешни поединци и добри образовни практики
· Стипендирање на студенти
· Поддршка на инклузија на деца со посебни образовни потреби
· Поддршка на ученици од ромската заедница во изучување на македонскиот јазик


1.Поддршка на ученици од социјално ранливи категории

На учениците од социјално загрозените семејства им е потребна помош за успешно отпочнување на учебната година. Училишниот прибор за дел од семејствата посебно на семејства кои егзистираат од социјална помош е голем проблем, не само негово набавување, туку и негово  навремено обезбедување. Затоа Oпштина Кочани предвидува  помош на семејствата од социјално загрозени семејства со училишен прибор за ученици од основнои средно образование. Истата се обезбедува по доставени податоци од училиштата. Ова помош ќе се овозможи поддршка  за започнување на учебната година со училишен  прибор. Во ова не се опфатени учениците кои го започнуваат обаразованието во прво одделение.
За оваа активност предвидени се средства во висина од 150.000 ден од Програмата за остварување на социјална, детска и здравствена заштита  на Општина Кочани за 2025 година.




2.Превоз  на ученици во странство за кои Општина Кочани има потпишано меморандум за соработка и за патување во Паг како и патување за девет ученикаво Швајцарија.
 
За оваа активност предвидени се вкупно 320.000,00 денари,  од Програмата за основно образование N1 – 140.000,00 денари, Програмата за средно образование  N2 – 80.000,00 денари.

[bookmark: _Hlk181797893]3. Доделување на парични и други награди на ученици првенци на генерацијата во општинските основни и средни училишта и на ученици кои усвоиле прво место на државен акредитиран натпревар или прво, второ или трето место на меѓународен натпревар односно олимпијада кој е организиран надвор од државата  

Општина Кочани ќе додели  награда на учениците кои се прогласени за  првенци на генерацијата во општинските основни и средни училишта и на учениците поединци кои освоиле прво место на државен акредитиран натпревар или прво, второ или трето место на меѓународен натпревар односно олимпијади кои се реализирани надвор од земјата.

На Првенците на генерацијата Општина Кочани им обезбедува бесплатно летување во Паг - Република Хрватска. Останатите паричните награди ќе се одобрат и доделат со одлука на Градоначалникот на Општина Кочани. Заради промовирање и поддршка на наградените ученици паричните награди свечено ќе им бидат доделени на настан ,,Средба со најдобрите“-настан. Настанот се организира со присуство на наградените, менторите и други претставници од училиштата.
За награди на учениците се предвидени вкупно 220.000,00 денари, од кои од Програмата за основно образование N1 – 160.000,00 денари и Програмата за средно образование  N2 – 60.000,00 денари.

4.Доделување на Пакети со прибор за учениците од прво одделение

Доделување на пакет со прибор согласно програмата за прво одделение со материјали кои се неопходни за следење на настава во прво одделение.
Општина Кочани финансиски ги поддржува  активности со 300.000,00 денари, од Програмата за основно образование N1 – 300.000,00.

5. Организирање на локални настани во образование

Организирање на настани од страна на Општина Кочани:
- Прием на првачињата во детската организација
- Априлијада 
- Новогодишен концерт на ОМУ,,Ристо Јуруков“-Кочани
- други локални настани за училиштата

За поддршка на учество на настани и  локални манифестации организирани од Општина Кочани се предвидени се 110.000,00 денари од Програмата за култура на Општина Кочани.

6.Стипендирање на студенти

Општина Кочани доделува 30 (триесет) стипендии на годишно ниво, на студенти жители на општина Кочани за следните категории на студенти: 5 (пет) стипендии за студенти од Ромската етничка заедница, 10 (десет) стипендии за студенти од социјално загрозени семејства, 5 (пет) стипендии за студенти запишани на факултети за медицински науки, а останатите стипендии за студенти кои постигнале висок успех во студирањето. Стипендиите се доделуваат за 10 (десет) месеци во текот на една студиска година. Стипендиите се доделуваат на начин и во постапка утврдена во Правилникот за доделување на стипендии на студенти жители на Општина Кочани донесен од Советот на Општина Кочани. Стипендиите се доделуваат врз основа на распишан Конкурс од Градоначалникот кој  трае 15 дена, а се објавува на огласната табла на Општина Кочани, во локалните медиуми и на веб страната на Општина Кочани. Стипендиите ги доделува Градоначалникот на Општина Кочани во постапка, начин, услови и критериуми утврдени Правилникот. Износот на стипендијата изнесува 3.500,00 денари месечно. 
За доделување на стипендии на студенти жители на Општина Кочани се планирани вкупно 1.050 000,00 денари во бруто износ средствата се предвидени во Програмата на Градоначалник на Општина Кочани.
7.Поддршка  за деца и млади со ПОП со пречки во развој и талентирани
За поддршка се планирани вкупно 150 000 денари од буџетот на Општина Кочани  од кои 90.000 ден за деца и млади со пречки во развој и 60.000 денари на деца и млади -талентирани. Средствата се доделуваат по доставени барања од здруженија кои се регистрирани во Општина Кочани.
8.Поддршка на ученици од ромската заедница за изучување на македонскиот јазик.

Општината дава поддршка за туторска настава за учениците во прво одделение од ромската заедница за подобра адаптација нa учениците кои не го познаваат македонскиот јазик во времетраење од шест месеци.

 Факултативно изучување на македонскиот јазик за ученици од ромската заедница  во шестто одделение во времетраење од шест месеци.

Активноста ќе ја реализира  невладина организација од ромската заедница во
Општина Кочани.

За оваа активност предвидени се вкупно 100.000,00 денари,  од Програмата за основно образование N1 – 100.000,00 денари. 

Вкупни средства за реализација на Програмата за поддршка на образованието на општина Кочани за 2025 година

Вкупните средства за реализација на сите активности планирани во Програмата за поддршка на образованието на општина Кочани за 2025 година изнесуваат 2.280.000,00 денари од наведените програми, од кои 1.310.000,00 денари се планирани како средства  предвидени во други програми на Општина Кочани според следниот :

                                                    Р Е К А П И Т У Л А Р
	Ред. Бр.
	Опис на планирани активниости
	Износ на средства во денари
	Други програми

	1.
	Поддршка на ученици од социјално ранливи категории
	150.000,00
	Програма за остварување на социјална, детска и здравствена заштита за 2025 година

	5.
	Организирање на настани
	110 000,00
	Програма за култура 2025

	6.
	Доделување на стипендии
	1 050.000,00
	Програма на Градоначалник на Општина Кочани за 2025

	Вкупно средства:
	          1.310.000,00 денари



 Средства предвидени во Програмата за поддршка на образованието во општина  Кочани за 2025 година од Програма за основно и средно образование во износ од 970.000,00  денари се во следниот:

Р Е К А П И Т У Л А Р
	Ред. Бр.
	Опис на планирани активниости
	Средства од програмата за поддршка на образованието на општина Кочани 

	2
	Поддршка на училиштата за превоз  на ученици  во странство од проектни активности и патување до Паг и Швајцарија
	
 320. 000,00 денари

Програмата за основно образование N1 – 160.000,00 денари и Програмата за средно образование  N2 – 60.000,00 денари.



	3
	
Доделување на парични награди на ученици првенци на генерацијата во општинските основни и средни училишта и на ученици кои усвоиле прво место на државен акредитиран натпревар или прво, второ или трето место на меѓународен натпревар односно олимпијада
	
    200.000,00 денари
Програмата за основно образование N1 – 160.000,00 денари и Програмата за средно образование  N2 – 60.000,00 денари.

	4
	Пакети за учениците во прво одделение
	300.000,00 денари
Програма за основно образование
N1 – 300.000,00 денари.

	
7


	
Поддршка на деца и млади со ПОП со пречки во развој и талентирани

	

150.000,00 денари


	8.
	
Поддршка на ученици од ромската заедница за изучување на македонскиот јазик.




	
100.000,00 денари
Програма за основно образование
N1 – 100.000,00 денари.

	



	

	
Вкупно средства:
1070 000,00 ден



II.
	Програмата влегува во сила осмиот ден од денот на донесувањето, а ќе се објави во „Службен гласник на Општина Кочани“.
[bookmark: _Hlk186181896]Бр.09- 1884/1                                                    Претседател
23.12.2024 година                                на Советот на Општина Кочани,
К о ч а н и                                                           Лазо Митев



5

